
при Министерстве высшего образова-
ния, науки и инноваций Республики 

Ответственный за выпуск:
О. Чориев

Редакторы: 
Е. Ярмолик, И� . Махмудов, 
Э. Мустафаев, К. Абдувалиева, 
Ф. Мухаммадиева, М. Шарифова, 
Ш. Бекназарова

Корректор: 
С. Расулова

Технический редактор: 
У. Сапаев 

Дизайнер:
Д. Ражапов

Адрес редакции:
100047.  Город Ташкент, 

O. Окюлов – доктор юридических наук, профессор Ташкентского го-
сударственного юридического университета (Tашкент, Узбекистан)

Ж. Нематов – доктор юридических наук, и. о. профессора Ташкент-
ского государственного юридического университета (Tашкент, 
Узбекистан)

Ш. Асадов – доктор юридических наук, профессор Академии 
государственного управления при Президенте Республики 
Узбекистан (Tашкент, Узбекистан)

M. Аминжонова – доктор юридических наук, доцент Правоохрани-

QUROLLI KUCHLAR HARBIY XIZMATCHILARINI 
UY-JOY BILAN TAʼMINLASHNING DOLZARB 
MASALALARI: OʻZBEKISTON VA XALQARO 

TAJRIBA
Xoliqov Sarvar Mingishovich,

Oʻzbekiston Respublikasi 
Jamoat xavfsizligi universiteti 

mustaqil izlanuvchisi, 
yuridik fanlar bo‘yicha falsafa doktori (PhD)

ORCID: 0009-0002-9549-3735
e-mail: sarvar_kholikov@mail.ru

Annotatsiya. Ushbu maqolada qurolli kuchlar harbiy xizmatchilarini uy-joy bilan taʼminlashning 
dolzarb masalalariga doir rivojlanish tendensiyalari, mavjud muammolar va jarayonlarni rivojlantirish 
istiqbollari hamda bu yoʻnalishdagi chet el mamlakatlari tajribasi haqida soʻz boradi. Xususan, maqolada 
Oʻzbekiston Respublikasi harbiy xizmatchilarining uy-joy bilan taʼminlanishi, bu yoʻnalishdagi mavjud 
qonunchilik normalari tahlili, milliy va xorijiy olimlarning �ikr-mulohazalari bayon etilgan. Tadqiqotda 
harbiy xizmatchilarni uy-joy bilan taʼminlash borasidagi davlat dasturlari, imtiyozli ipoteka kreditlash 
mexanizmlari, xizmat turar joylari bilan taʼminlash, turar joy ijarasi kompensatsiyasi, idoraviy turar joy 
fondidagi uylarni xususiylashtirish kabi ijtimoiy imtiyozlar tahlil qilingan. Muallif tomonidan quyidagi 
asosiy muammolar aniqlangan: navbatdan tashqari uy-joy olish huquqiga ega boʻlgan harbiy xizmatchilar 
toifasining qonunchilikda aniq belgilanmaganligi, turli hududlar oʻrtasidagi uy-joy maydoni hamda 
narxlaridagi tafovutlar, davlat tomonidan ajratiladigan moliyaviy resurslarning real ehtiyojlarga mos 
kelmasligi, ota-onalari bilan yashaydigan harbiy xizmatchilarning huquqiy maqomi masalasining 
mukammal hal etilmaganligi. Maqolada yagona elektron hisob tizimini joriy etish, imtiyozli kategoriyalar 
roʻyxatini qonunchilikda aniq belgilash, mavjud idoraviy uy-joy fondidan samarali foydalanish, moliyaviy 
taʼminot mexanizmlarini takomillashtirish kabi amaliy takli�lar ilgari surilgan. Muallif tomonidan xorijiy 
davlatlar tajribasi oʻrganilib, milliy qonunchilikni takomillashtirish boʻyicha tavsiyalar ishlab chiqilgan. 
Shuningdek, harbiy xizmatchilarning konstitutsiyaviy huquqlarini taʼminlash va ularning ijtimoiy 
himoyalanganlik darajasini oshirish uchun davlat dasturlarining ahamiyati asoslangan.

Kalit soʻzlar: Qurolli Kuchlar, Milliy gvardiya, mudofaa, harbiy xizmatchi, uy-joy fondi, davlat 
dasturi, davlat budjeti, subsidiya

АКТУАЛЬНЫЕ ВОПРОСЫ ОБЕСПЕЧЕНИЯ ЖИЛЬЁМ ВОЕННОСЛУЖАЩИХ 
ВООРУЖЁННЫХ СИЛ: ОПЫТ УЗБЕКИСТАНА И ЗАРУБЕЖНЫХ СТРАН

Холиков Сарвар Мингишович,
доктор философии по юридическим наукам (PhD),

самостоятельный соискатель Университета 
общественной безопасности Республики Узбекистан

Аннотация. В настоящей статье рассматриваются актуальные вопросы обеспечения 
военнослужащих Вооружённых Сил жильём, тенденции развития, существующие проблемы 
и перспективы совершенствования данного направления, а также опыт зарубежных стран. 
В частности, анализируется законодательство Республики Узбекистан в сфере жилищного 
обеспечения военнослужащих, представлены мнения отечественных и зарубежных учёных. В 
исследовании рассматриваются вопросы касательно государственных программ, механизмов 
льготного ипотечного кредитования, предоставления служебного жилья, компенсации за 
аренду жилых помещений и приватизации ведомственного жилищного фонда. Автором 
выявлены ключевые проблемы: отсутствие чёткого законодательного определения категорий 
военнослужащих, имеющих право на внеочередное получение жилья; различия в стоимости 
и площади жилья по регионам; несоответствие государственных финансовых ресурсов 
реальным потребностям; нерешённость правового статуса военнослужащих, проживающих 
с родителями. В статье предложены практические меры, включая внедрение единой 
электронной системы учёта, законодательное закрепление перечня льготных категорий, 
эффективное использование ведомственного жилья, совершенствование финансовых 
механизмов. На основе изучения зарубежного опыта даны рекомендации по совершенствованию 
национального законодательства. Также обоснована значимость государственных программ 
для реализации конституционных прав военнослужащих и повышения уровня их социальной 
защищённости.

Ключевые слова: Вооружённые Силы, Национальная гвардия, оборона, военнослужащий, 
жилищный фонд, государственная программа, государственный бюджет, субсидия

CURRENT ISSUES OF PROVIDING HOUSING FOR ARMED FORCES PERSONNEL: 
UZBEKISTAN AND INTERNATIONAL EXPERIENCE

Kholikov Sarvar Mingishovich,
Independent researcher at the University

of Public Safety of the Republic of Uzbekistan,
Doctor of Philosophy (PhD) in Law

Abstract. This article discusses trends in the development of current issues of housing provision 
for military personnel of the armed forces, prospects for the development of existing problems and 
processes, as well as the experience of foreign countries in this area. In particular, the article describes 
the provision of housing for military personnel of the Republic of Uzbekistan, an analysis of existing 
legislative norms in this area, and the opinions of domestic and foreign scientists. The study analyzed 
such social bene�its as state programs for providing military personnel with housing, mechanisms 
for preferential mortgage lending, provision of of�icial housing, compensation for rental housing, 
privatization of houses in the departmental housing stock. The author identi�ied the following main 
problems: the lack of a clear de�inition in the legislation of the category of military personnel entitled 
to emergency housing, differences in housing space and prices between different regions, the mismatch 
of �inancial resources allocated by the state with real needs, and the incomplete solution of the issue of 
the legal status of military personnel living with their parents. The article puts forward such practical 
proposals as the introduction of a uni�ied electronic accounting system, a clear de�inition of the list of 
preferential categories in legislation, the effective use of the existing departmental housing stock, and the 
improvement of �inancial support mechanisms. The author studied the experience of foreign countries 
and developed recommendations for improving national legislation. The importance of state programs 
for ensuring the constitutional rights of military personnel and increasing their level of social protection 
is also substantiated.

Keywords: Armed Forces, National Guard, defense, military personnel, housing fund, state program, 
state budget, subsidy

Kirish
Mamlakatimiz Konstitutsiyasi va qonun-

chiligida Oʻzbekistonda yashayotgan har qan-
day fuqaro turar joy daxlsizligi va erkin hara-
katlanish huquqiga ega ekanligi eʼtirof etilgan 
[1]. Ushbu maqsadda fuqarolarning turar joy-
ga mulkchilik huquqlarini taʼminlash, propis-
ka masalalarini hal qilish va shu bilan bogʻliq 
boshqa imtiyozlar boʻyicha keyingi yillarda 
ulkan ishlar amalga oshirildi.

Shular qatorida Qurolli Kuchlar har-
biy xizmatchilarining ham uy-joy taʼminoti 
masalalari boʻyicha milliy harbiy qonun-
chilik asoslari ishlab chiqildi. Jumladan, 
“Oʻzbekiston Respublikasining Milliy gvardi-
yasi toʻgʻrisida”gi Qonunda harbiy xizmatchi-
larning uy-joy bilan taʼminlanish huquqi qayd 
etilib, ularning oilalari uy-joy bilan bepul yoki 
imtiyozli taʼminlab kelinmoqda.

Maqolaning maqsadi Oʻzbekiston Respub-
likasi Qurolli Kuchlari harbiy xizmatchilari-
ni uy-joy bilan taʼminlash tizimidagi mavjud 
muammolarni oʻrganish, xalqaro tajribani 
tahlil qilish va amaliyotga joriy etish boʻyicha 
takli�lar ishlab chiqishdan iborat. Dolzarbligi 
esa harbiy xizmatchilarning ijtimoiy himoya-
langanlik darajasini oshirish, ularning xizmat 
samaradorligini taʼminlash va korrupsiyaga 
qarshi kurashish zaruratidan kelib chiqadi.

Material va metodlar
Tadqiqotda qiyosiy-huquqiy, tizimli tah-

lil, sotsiologik va statistik tahlil metodlari-
dan foydalanildi. Tadqiqot obyekti sifatida 
Oʻzbekiston Respublikasi Qurolli Kuchlari 
harbiy xizmatchilarini uy-joy bilan taʼminlash 
tizimi tanlangan boʻlsa, predmet sifatida ush-
bu sohadagi huquqiy munosabatlar oʻrganildi.

Tadqiqot manbalari quyidagilardan ibo-
rat: Oʻzbekiston Respublikasining Konstitut-
siyasi va qonunlari; Oʻzbekiston Respubli-
kasi Prezidentining 2007-yil 14-sentabrda-
gi PQ–694-sonli qarori bilan tasdiqlangan 
“Oʻzbekiston Respublikasi Qurolli Kuchla-
rining harbiy xizmatchilarini turar joy bi-
lan taʼminlash tartibi toʻgʻrisida”gi nizom; 
2016–2021-yillarda qabul qilingan Prezident 

qarorlari va farmonlari; Rossiya Federat-
siyasi va boshqa xorijiy davlatlar tajribasi; 
shuningdek, huquqshunos olimlar – A.V. Zai-
kin, G.G. Pashkova, Yu.O. Gavrilova, R. Razov, 
A.V. Chayev va V.A. Arxipovlarning ilmiy ish-
lari.

Amaliy materiallar sifatida 2017– 
2020-yillarda harbiy xizmatchilarga ajra-
tilgan uy-joylarga oid statistik ma’lumotlar, 
Harbiy-texnik institut tasarru�idagi xizmat 
uylaridagi vaziyat tahlili hamda Milliy gvar-
diya harbiy xizmatchilarini uy-joy bilan 
taʼminlash amaliyoti oʻrganildi.

Tadqiqot natijalari
Harbiy xizmatchilarni uy-joy bilan 

taʼminlash yoʻnalishida amalga oshirilgan 
dasturlar tahlili shuni koʻrsatdiki, ushbu 
maqsadda uy-joy fondlari va oilaviy turar joy-
lar kvartira tipiga moslab qayta rekonstruk-
siya qilinmoqda hamda dastur doirasida sha-
har va qishloqlarda yangi uylar qurilmoqda.

Masalan, Oʻzbekiston Respublika-
si Prezidentining 2016-yil 22-noyabrdagi 
“2017–2020-yillarda shaharlarda koʻp qavatli 
arzon uy-joylar qurish va rekonstruksiya qi-
lish dasturini amalga oshirish chora-tadbirla-
ri toʻgʻrisida”gi PQ–2660-sonli qarori asosida 
4, 5 va 7 qavatli uylar qurilib, harbiy xizmat-
chilarga imtiyozli shartlarda topshirildi.

Shuningdek, ushbu qaror bilan Mudofaa 
vazirligining harbiy xizmatchilariga 3 yil imti-
yozli davr, dastlabki 5 yil davomida 7 % stav-
kada, keyingi yillarda esa Markaziy bankning 
qayta moliyalash stavkasida 20 yilgacha ipo-
teka kreditlari ajratilishi belgilandi. Ana shu 
kreditlar hisobiga 2017-yilda 56 ta, 2018-yil-
da 74 ta, 2019-yilda esa 116 ta koʻp qavatli 
uy foydalanishga topshirildi [2].

Oʻzbekiston Respublikasi Prezidentining 
2016-yil 21-oktabrdagi “2017–2021-yillarda 
qishloq joylarda yangilangan namunaviy lo-
yihalar boʻyicha arzon uy-joylar qurish das-
turi toʻgʻrisida”gi PQ–2639-sonli qaroriga 
binoan, shaharlarda Milliy gvardiya harbiy 
xizmatchilari uchun 5 qavatli koʻp kvartirali, 
2 va 3 xonali uylar qurib berildi [3]. Xususan, 

2020-yil yanvarda Sirdaryo viloyati Guliston 
shahridagi “Boʻston” mahallasida zamonaviy 
koʻp qavatli uylardagi 30 ta xonadon kalitla-
ri tantanali ravishda topshirildi. Shuningdek, 
2020-yilda Nukus va Qarshi shaharlarida ya-
ngi qurilgan uylar yordamida jami 60 nafar 
harbiy xizmatchi uy-joy bilan taʼminlandi.

Ushbu yoʻnalishda harbiy xizmatchilarni 
xizmat turar joylari bilan taʼminlash, 25 % ba-
dal pulini toʻlash orqali uzoq muddatli ipoteka 
krediti ajratish, uy-joy oʻrniga yer uchastkasi 
ajratish, turar joy ijara shartnomalari boʻyicha 
ijara haqini kompensatsiya qilish hamda ido-
raviy turar joy fondidagi uylarni xususiylash-
tirish kabi shakllarda ijtimoiy imtiyozlar taq-
dim etilmoqda. Biroq mazkur imtiyozlardan 
foydalanishning eng muhim sharti – harbiy 
xizmatchilar uy-joy sharoitini yaxshilashga 
muhtoj ekanligi rasmiy ravishda tan olinishi 
zarur. Shu borada milliy mentalitet va ama-
liyot oʻrtasida ayrim farqlar mavjud boʻlib, 
ularni amaliy misollar orqali koʻrib chiqamiz.

Jumladan, Oʻzbekiston Respublikasi Pre-
zidentining 2007-yil 14-sentabrdagi PQ–694-
son qarori bilan tasdiqlangan “Oʻzbekiston 
Respublikasi Qurolli Kuchlarining harbiy xiz-
matchilarini turar joy bilan taʼminlash tartibi 
toʻgʻrisida”gi nizomda “ota-onasining uyida ij-
timoiy norma talablariga muvo�iq yashaydigan 
harbiy xizmatchilar uy-joyga muhtojlar kate-
goriyasiga kirmaydi” degan qoida mavjud.

Ammo, bizning �ikrimizcha, ota-onasining 
uyida yashasa-da, lekin, aksincha, ularni oʻz 
taʼminotiga olgan harbiy xizmatchilarimiz 
mavjud. Ayniqsa, ota-ona nogiron, ogʻir ka-
sallar yoki oʻzgalar parvarishiga muhtoj toifa 
qariyalari bor boʻlsa, bizningcha, “ularni oʻz 
parvarishiga olgan harbiy xizmatchilar bun-
dan mustasno”, deb qoʻshimcha kiritish maq-
sadga muvo�iq deb hisoblaymiz.

Tadqiqot natijalari tahlili
Harbiy qismlarda uy-joy sharoitlarini yax-

shilash huquqiga ega deb topiladigan harbiy 
xizmatchilar roʻyxati harbiy qism (muassasa)
larning uy-joy xizmati boʻlimlari tomonidan 
yuritiladi. Roʻyxatga kiritilgan vaqtiga qarab 

harbiy xizmatchilar uy-joy olishga navbat 
asosida qoʻyiladi va harbiy xizmatchilarga uy-
joy attestati (ikki nusxada) yozib beriladi.

Ammo qonunchilikda ayrim istisno qoi-
dalar mavjud boʻlib, ular munozarali savol-
larni yuzaga keltiradi. Masalan, “Oʻzbekiston 
Respublikasi Qurolli Kuchlarining harbiy 
xizmatchilarini turar joy bilan taʼminlash 
tartibi toʻgʻrisida”gi nizomning 11-bandi-
da: “qonunchilikda belgilangan alohida toi-
fa harbiy xizmatchilar navbatdan tashqari 
uy-joy olish huquqiga ega” degan qoida bor. 
Lekin ular “kim”lar ekanligi oydinlashtiril-
magan.

Idoraviy hujjatlarda ham navbatdan 
tashqari uy-joy oladiganlar roʻyxati yoʻq. 
Amaldagi kvartira taqsimoti manzarasi esa 
eʼtiborni tortmasdan qolmaydi. Masalan, 
uy-joy maydonining ijtimoiy meʼyorlariga 
amal qilinmaganligi holatlari yoki “unvon”i 
yuqori boʻlganlarga “xaridorgir kvartiralar” 
berilganligi ham haqiqat. Kvartiralar may-
doni, ajratilgan toʻlovlar boʻyicha viloyatlar 
va Toshkent shahri oʻrtasidagi farq katta. Bu 
holat uy-joy dastlabki badali uchun ajratila-
digan summalarda farq kelib chiqadi. Masa-
lan, Toshkent shahridagi 2 xonali kvartiralar 
oʻrtacha 47,2 m² – 67,5 m² atro�ida, 3 xonali 
73,8 m², 4 xonalisi 103,1 m² – 121,9 m² atro-
�ida sotilgan boʻlsa, viloyatlardagi 2 xonalilar 
41,60 m² dan 42,75 m² gacha, 3 xonalilar esa 
oʻrtacha standart 52 m² qilib qurilgan. Vilo-
yatlardagi uy-joylarda 4 xonali kvartiralar-
ning oʻzi deyarli mavjud emas.

Viloyatlar va Toshkent shahrida ipoteka 
krediti orqali sotib olinadigan uy-joyning eng 
koʻp maydoni 70 kvadrat metr etib belgilandi. 
Shunga mos ravishda davlat budjetidan ajra-
tiladigan subsidiyalar qishloqlarda qurilgan 
uylar uchun 315 mln, shaharlarda 364 mln va 
Toshkent shahri uchun qiymati 399 mln qilib 
oʻrnatilgan edi. Hozirgi kunda bu summalar 
uy-joy qiymatidan kelib chiqib yanada osh-
moqda.

Huquqshunos olim A.V. Zaikin uy-joy 
maydoni va hududdan kelib chiqib, mablagʻ 

taqsimotini toʻgʻri belgilash muhim, deb ta’-
kidlagan edi [4].

Pul toʻlovlari borasida ham oʻziga xos mo-
liyaviy hamda tashkiliy-huquqiy masalalar 
mavjud. Xususan, “Oʻzbekiston Respublikasi 
Qurolli Kuchlarining harbiy xizmatchilarini 
turar joy bilan taʼminlash tartibi toʻgʻrisida”gi 
nizomning 190-bandida quyidagi imtiyoz na-
zarda tutilgan edi: “vazirlik tomonidan uy-joy 
bilan taʼminlanmagan kontrakt boʻyicha har-
biy xizmatchilarga, ularning arizasiga binoan, 
taqdim etilayotgan uy-joy umumiy qiyma-
tining 25 foizdan 50 foizgacha boʻlgan miq-
dordagi dastlabki badal puli davlat budjeti 
mablagʻlari yoki qonunchilikda taqiqlanma-
gan boshqa manbalar hisobidan toʻlanadi”.

Biroq ushbu norma amaliyotda toʻliq ish-
lamadi. 2021-yil avgust oyidan esa yangi tar-
tib joriy etilib, unga muvo�iq, uy-joy maydoni 
hamda qiymatining eng koʻp miqdori uchun 
chegara qayta belgilandi.

Huquqshunos olim G.G. Pashkovaning 
taʼkidlashicha, Rossiyada ham joriy qilinayot-
gan imtiyozlar ko‘pincha real holatlarga mos 
kelmagani sababli amaliyotda to‘liq amalga 
oshmay qolish xav�i mavjud. Muallif “Faxriy-
lar toʻgʻrisida”gi Qonunga murojaat qilgan 
holda, 32 millionlik kontingent uchun 140 
milliard mablagʻ ajratilishi zarur boʻlgan bir 
vaqtda, amalda atigi 6,5 milliard moliyalash-
tirilganini imtiyozlarning iqtisodiy asoslan-
magan holda joriy etilishi bilan izohlaydi [5; 
6]. Bunday muammolarni hal etishda kelgusi-
da ishlarni tizimli asosda tashkil etish, qatʼiy 
elektron roʻyxatlar shakllantirish, yagona ax-
borot bazasini joriy qilish va mavjud moliya-
viy imkoniyatlarning real prognozidan kelib 
chiqib qarorlar qabul qilish lozimligi taklif eti-
ladi.

Huquqshunos olim Yu.O. Gavrilova ham 
Rossiya Federatsiyasida harbiy xizmatchi-
larning xizmat turar joy bilan taʼminlanish 
huquqlari muntazam ravishda buzilib kela-
yotganini taʼkidlab, xizmat turar joylariga oid 
huquqiy asoslarni chuqur va puxta ishlab chi-
qish zarurligini alohida qayd etadi [7].

Rossiya olimlaridan R. Razov, A. Chayev 
va V. Arxipov ushbu masalani tahlil qilib, 
Rossiya Qurolli Kuchlarida 122 ming har-
biy xizmatchilar va ularning oilalari uy-joy-
ga muhtojligi, 40 % tarkib mavjud uy-joy 
sharoitlaridan qoniqmayotganligini tahliliy 
maʼlumotlarda keltirishgan [8].

Xulosalar
AQShda 2023-yilda Hisobot palatasi 

(GAO) tomonidan oʻtkazilgan tahlillarning 
koʻrsatishicha, davlat-xususiy sheriklik aso-
sida 32 milliard dollarlik harbiy uy-joy das-
turlari amalga oshirilgan boʻlib, bu mexanizm 
soliqdan ozod obligatsiyalar va turar joy puli 
(BAH) orqali moliyalashtiriladi. Bunday tizim 
harbiy xizmatchilarning huquqlarini himo-
ya qiluvchi maxsus qonunchilik bazasiga ta-
yanadi [9]. Aslida, turar joy bilan taʼminlash 
nafaqat xorijda, balki Oʻzbekistonda allaqa-
chon dolzarb ijtimoiy muammolardan bi-
riga aylanib boʻlgan. Masalan, budjetdan 
qoʻshimcha mablagʻ talab qilmaydigan mav-
jud idoraviy uy-joy fondidan ham maqsadga 
muvo�iq foydalanish lozim. Bundan tashqari, 
“Oʻzbekiston Respublikasi Qurolli Kuchlari-
ning harbiy xizmatchilarini turar joy bilan 
taʼminlash tartibi toʻgʻrisida”gi nizomning 
11-bandiga oʻzgartirish va qoʻshimchalar ki-
ritib, “navbatdan tashqari uy-joy olish hu-
quqiga ega boʻlgan toifadagi harbiy xizmat-
chilar roʻyxati”ni aniq ishlab chiqish va bel-
gilash zarur, deb hisoblaymiz. Bu bilan turli 
tushunmovchilik, korrupsiya va manfaatlar 
toʻqnashuvi, huquq buzilishlari ehtimolining 
oldini olgan boʻlamiz.

Zero, Oʻzbekiston Prezidenti Sh. Mirziyo-
yev uy-joy taʼminoti bundan buyon ham eng 
muhim ijtimoiy masalalar sifatida turishini 
qayd etib, ushbu yoʻnalishdagi dasturlarni 
amalga oshirish natijasida 140 mingdan zi-
yod yangi kvartira va yakka tartibdagi uylar 
qurilgani, ushbu koʻrsatkich oldingi 5 yilga 
nisbatan 10 barobar koʻpligi, keyingi besh yil-
likda 1 mln.dan ortiq aholi uchun qulay infra-
tuzilmaga ega “Yangi Oʻzbekiston” massivlari 
barpo etish, “Obod qishloq”, “Obod mahalla” 

dasturlari izchil davom ettirilishini taʼkidlab 
oʻtdi [10]. 

Qozogʻistonda 2020-yildan boshlab amal-
ga oshirilayotgan “Әskeri baspana” dasturi 
harbiy xizmatchilar uchun yangi mexanizm 
joriy qildi. Ushbu tizimda uy-joy xarid qi-
lish uchun kamida 15 foizlik dastlabki ba-
dal (jamgʻarma) talab etiladi. Mazkur taj-
riba Rossiyada amalda boʻlgan anʼanaviy 
“накопительно-ипотечная” tizimidan farq 

qilib, bozor iqtisodiyoti tamoyillariga asos-
langan model sifatida baholanmoqda [11].

Shu tajribadan kelib chiqib, Oʻzbekiston 
Respublikasi Qurolli Kuchlari tarkibi-
dagi vazirlik va idoralar tizimida ham 
harbiy xizmatchilarning uy-joy bilan 
taʼminlanishini zamonaviy, iqtisodiy asos-
langan mexanizmlar orqali isloh qilish re-
jalarini ishlab chiqish maqsadga muvofiq, 
deb hisoblaymiz.

